
Ég hafði lesið að Ronald Perelman hefði oftar en einu sinni reynt
að knýja fram yfirtöku á Gillette, en Warren frændi hefði alltaf
stöðvað hann, og Perelman, reiðari en nokkru sinni fyrr, hefði haft
hátt um það en haldið áfram að gera það sem hann gerði alltaf – að
gera öllum öðrum lífið leitt.

Ég fékk símtal frá aðalstjórn Revlon Italia – sölustjórinn þeirra
vildi hitta mig í Catania. Ég sagði föður mínum frá því og hann
sagði: „Alveg tvímælalaust, þú verður að fara. Það er tækifæri til að
komast að því hvort markaðurinn metur þig og hvað þeir leggja til
og bjóða – en ekki gera þau mistök að ákveða þig af
tilfinningasemi. Taktu það með þér heim, hugsaðu málið, og gefðu
svar fyrst þá.“

Ég kom stundvíslega þennan föstudagsmorgun, kl. 10.30, á Hotel
Jolly í Catania. Og þegar ég geng inn í anddyrið – hvern rekst ég á?
Svæðisstjórann minn hjá Gillette, sem verður agndofa þegar hann
sér mig og segir: „Hvern andskotann ertu að gera hér – áttirðu
ekki að vera úti á sölusvæðinu þínu?“

„Ég tók mér frí í dag. Þú sérð það í mánaðarskýrslunni sem ég
sendi þér fyrir fjórum vikum, einmitt þessi dagur merktur.“

„Og hvað ertu þá að gera hér?“

„Tja, ég er bara kominn til að hitta einhvern. Hann vill kynnast
mér – ég vona að það sé að minnsta kosti kona, svo að brandarinn
haldi áfram“ – og, án þess að ég ætlaði mér það, reyndist

eðlisávísunin mín rétt, því að á fundinum hitti ég karlmann, en
mjög kvenlegan, um of.

Viðtalið tók sjö mínútur. Um leið og hann stóð upp til að koma og
setjast við hliðina á mér skynjaði ég að ætlunin var ekki
viðskiptaleg – en ég hafði aldrei gefið óvini svigrúm, hvorki í starfi
né einkalífi.

Ég fór heim og bauð föður mínum út í ís, á fegursta kílómetra
Ítalíu – að minnsta kosti segja menn það um sjávarsíðuna okkar í
Reggio Calabria. Hann spurði hvernig hefði gengið og ég sagði að
tilboðið væri ekki nokkurrar athygli vert og að ég hefði þakkað
fyrir, afþakkað og farið.

Ég sagði aldrei frá smáatriðunum eða einstökum atriðum – það er
nokkuð sem móðir mín kenndi mér, Gillette. Og henni skjátlaðist
aldrei.

Ferdinando

